
Navaratna Yamuna Ashtaka Stotram

ನವರತ್ನಯಮುನಾಷ್ಟಕಸ್ತೋತ್ರಂ

ಕದಾಚಿತ್ತೇ ತೀರೇ ಜನನಿ ಜನನೀ ವಾಕ್ಯಮಮೃತಂ
ಗೃಹೀತ್ವಾ ಶುದ್ಧತ್ವಂ ಧ್ರುವಪದಮಗಾನ್ಮಾತೃಸಹಿತಃ .
ಮಹಿಮ್ನಃ ಶ್ರುತ್ವಾ ತೇ ಪ್ರಚುರತರವಿತ್ತಿಂ ಧ್ರುವಜನಃ
ತಪಸ್ತಪ್ತ್ವಾ ಸದ್ಯಃ ಶರಣಮಿತಿಯಾತಸ್ತವತಟಂ .. 1..

ಕದಾಚಿತ್ತೇ ದೇವ್ಯಾಃ ಸಕಲಜನುರುತ್ತಾರಣಪಯಃ
ವಿಹಾರಸ್ಥಾನೇ ವೈ ಪ್ರಕಟಿತತರಂಗೇಃ ಪಟುತರಂ .

ಸದಾ ಸ್ವಸ್ಥೈರ್ದೇವೈಃ ಸರಲಹೃದಯೈಃ ಸೇವಿತತಮಂ
ವಯಂ ಪೀತ್ವಾ ಕುರ್ಮ್ಮಃ ಪ್ರಚುರಕಲುಷಂ ಸಂಪ್ರತಿ ಹತಂ .. 2..

ಕದಾಚಿನ್ಮೇ ಭಾಗ್ಯಾತ್ತವ ತರಣಿತೀರೇ ಭವಹರೇ !

ಮಹದ್ವೃಂದಾಟವ್ಯಾಂ ಕಿಮಪಿ ಜನನಂ ಮೇ ಭವತು ವಾ .

ಗವಾಂ ರಮ್ಯೇ ಸ್ಥಾನೇ ಪರಿರಟನಪಾಟೀಹರಹರೇ !

ಭವಿಷ್ಯತ್ಯೇಷಾಂ ವೈ ಜನನಿಜನುಷೋರ್ಭೂರಿಮಹಿಮಾ .. 3..

ಕದಾಚಿನ್ಮೇ ಚಿತ್ತಂ ಹರಿಚರಣಸೇವಾಂ ಪ್ರಸರತು
ಭವದ್ವಾತ್ಸಲ್ಯಾದ್ವೈ ಸುರಮನುಜಭಕ್ತೈಃ ಪರಿಚಿತಾಂ .

ಸದಾ ತೇ ವೇಲಾಯಾಂ ಭವ ಕಮಲಪುಷ್ಪೈಃ ಪರಿಹೃತಾ
ಇಯಂ ಮೇ ವಾಂಛಾ ಸ್ಯಾತ್ತವ ತಟ ಸುಸೇವಾ ಭವತು ತವಾ .. 4..

ಕದಾಚಿನ್ಮೇ ಮಾತರ್ಮದುಪರಿ ಕೃಪಾ ತೇ ಸುಕೃತಜಾ
ಭವಿಷ್ಯತ್ಯೇಷಾ ವೈ ತವ ಜಲತರಂಗೋಂಝುಲಿತಿಭೀಃ .
ಹರೇಃ ಸಾಂದ್ರಂ ರೂಪಂ ಮದತತಿಘನಶ್ಯಾಮಮಮಲಂ
ಅಹಂ ದ್ರಕ್ಷ್ಯೇ ಸೌಮ್ಯಂ ಸಖಿಜನಪರೀತಂ ತಬ ತಟೇ .. 5..

ಕದಾಚಿನ್ಮಾರ್ತಂಡೀ ವಿಷಯರಸಖಂಡೀ ಕಲುಷಜಾ
ಪ್ರಚಂಡೀ ಸ್ವಾವೇಗೈರ್ಜಗದಘವಿಖಂಡೀ ಸ್ವಯಶಸಾ .

ಶಿವಾ ಶಾಂತಾ ನಿತ್ಯಂ ತರಲಸರಲೈಃ ಶೋಭಿತತರಾಂ
ಮಮಾಭೀಷ್ಟಂ ದೇಯಾದ್ವ್ರಜಜನಸುಸೇವಾಂ ತವ ತಟೇ .. 6..

ಕದಾಚಿತ್ಕಾಲಿಂದೀ ಮುನಿವರವರೈಃ ಸೇವಿತತಟೀ
ಹರೇ !ವಿಷ್ಣೋ ! ರಾಧೇ !ಸುರಟನಪರೈಃ ಕೂಜಿತಕುಟೀ .

1



ನವರತ್ನಯಮುನಾಷ್ಟಕಸ್ತೋತ್ರಂ

ಪ್ರವಾಹೇ ಕಿಂ ಶಬ್ದೈಃ ಪ್ರಿಯರಮಣಕಾಂತಂ ಪರಿರಟೀ
ಕಿಮನ್ಯದ್ಯಾಂಚಾಭಿಃ ಪ್ರಭವತು ಸದಾ ಮೇ ಭವವಟೀ .. 7..

ಕದಾಚಿಚ್ಛ್ರೀಕೃಷ್ಣೇ ದೃಢತಮಕೃತಾನ್ ಪಾಪನಿಚಯಾನ್
ಕುರುತ್ವಂ ದೃಷ್ಟಿಂ ಮಾಂ ತವ ಮಹಿಮನಿತ್ವಂ ಭವ ದೃಢಾ .

ಕದಾ ಭ್ರಾತುರ್ಲೋಕಂ ಬಹುತರಹಠೋ ಮೇ ಪ್ಲುತಜಲಾ
ಅತೋ ಮೇ ಮಾಯಾಂ ತಾಂ ಹರತು ಜನನಿ ಪ್ರಾರ್ಥನಮಿದಂ .. 8..

ನವರತ್ನಮಿದಂ ಪುಣ್ಯಂ ಪ್ರಾತಃ ಸಾಯಂ ಪಠೇನ್ನರಃ .
ಹರಿಸ್ತಸ್ಮೈ ಪ್ರಸನ್ನೋ ವೈ ದದಾತಿ ಫಲಮೀಪ್ಸಿತಂ .. 9..

ನವರತ್ನಾತ್ಪರಂ ಕಿಂಚಿನ್ನಾನ್ಯದಸ್ತಿ ಮಹೀತಲೇ .

ಸರ್ವವೇದೇತಿಹಾಸಾನಾಂ ಸಾರಂ ಹ್ಯಸ್ಮಿನ್ನುದಾಹೃತಂ .. 10..

ಇತಿಶ್ರೀಮನ್ನಿಂಬಾರ್ಕಪಟ್ಟಾಧಿರೂಢಶ್ರೀ ಸರ್ವೇಶ್ವರಶರಣದೇವಾಚಾರ್ಯಚರಣಚಂಚರೀಕ
ಶ್ರೀಮನ್ನಿಂಬಾರ್ಕಶರಗದೇವಾಚಾರ್ಯವಿರಚಿತನವರತ್ನ
ಶ್ರೀಯಮುನಾಷ್ಟಕಸ್ತೋತ್ರಂ ಸಂಪೂರ್ಣಂ .

Proofread by Mohan Chettoor

Navaratna Yamuna Ashtaka Stotram

pdf was typeset on January 7, 2023

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

